
	1. ՀՀ կառավարության 2016 թվականի հոկտեմբերի  20-ի թիվ 1081-Ն  որոշմամբ (այսուհետ` Որոշում) հաստատված Կարգի (այսուհետ` Կարգ) 3-րդ կետի համաձայն` թույլտվությունը տրամադրվում է Հայաստանի Հանրապետությունում գտնվելու համար մուտքի վիզայով սահմանված ժամկետով կամ առանց մուտքի վիզայի՝ օրենքով կամ Հայաստանի Հանրապետության միջազգային պայմանագրերով սահմանված ժամկետով: Վերոգրյալ կետի բովանդակությունից հետևում է, որ թույտվության տրամադրման ժամկետը պայմանավորված է մուտքի վիզայով սահմանված ժամկետով, իսկ առանց մուտքի վիզայի` օրենքով կամ միջազգային պայմանագրով սահմանված ժամկետով:
Նախագծի 1-ին կետով առաջարկվող Կարգի 2.1 կետի լրացմամբ նախատեսվում է, որ թույլտվությունը տրամադրում է 5 տարի ժամկետով, որից հետո, անհրաժեշտության դեպքում կտրամադրվի նոր թույլտվություն` սույն որոշմամբ սահմանված կարգով: Այսինքն` առաջանում է հակասություն Կարգի 3-րդ կետի և Նախագծի 1-ին կետի 1-ին ենթակետով նախատեսվող լրացման միջև, քանի որ նախատեսվում է թույլտվության տրամադրման ժամկետի 2 տարբեր կարգավորումներ: Ելնելով վերոգրյալից` առաջարկում ենք շտկել առկա ներքին հակասությունը և սահմանել, թե կոնկրետ որ դեպքում է թույլտվությունը տրամադրվելու Հայաստանի Հանրապետությունում գտնվելու համար մուտքի վիզայով սահմանված ժամկետով կամ առանց մուտքի վիզայի՝ օրենքով կամ Հայաստանի Հանրապետության միջազգային պայմանագրերով սահմանված ժամկետով և որ դեպքում 5 տարի ժամկետով:

2. Կարգի 6-րդ կետի 4-րդ ենթակետի համաձայն` թույլտվություն ստանալու համար բժշկական կազմակերպությունը նախարարություն է ներկայացնում օտարերկրացի բուժաշխատողի կրթության փաստը հավաստող փաստաթղթերի փոխադարձ ճանաչման մասին Հայաստանի Հանրապետության միջազգային պայմանագրի առկայության դեպքում՝ օտարերկրացու միջին մասնագիտական կամ բժշկական բարձրագույն և հետբուհական կրթության, մասնագիտական որակավորման փաստաթղթերը, իսկ համապատասխան պայմանագրի բացակայության դեպքում՝ Հայաստանի Հանրապետության օրենսդրությամբ սահմանված կարգով միջին մասնագիտական կամ բժշկական բարձրագույն և հետբուհական կրթության փաստը հավաստող փաստաթղթերի և մասնագիտական կրթության որակավորման ճանաչման մասին Հայաստանի Հանրապետության օրենսդրությամբ սահմանված կարգով տրված եզրակացությունը, իսկ Կարգի 6-րդ կետի 5-րդ ենթակետերի համաձայն` թույլտվություն ստանալու համար բժշկական կազմակերպությունը նախարարություն է ներկայացնում օտարերկրացի բուժաշխատողի գործունեության երկրում բժշկական գործունեությամբ զբաղվելու իրավունքի հավաստագիրը, լիցենցիան կամ արտոնագիրը (թույլտվությունը):

Կարգի վերոնշյալ կետերով նախատեսվող փաստաթղթերը հանդիսանում են լրացուցիչ երաշխիքներ օտարերկրացի բուժաշխատողների` Հայաստանի Հանրապետությունում բժշկական օգնություն և սպասարկում իրականացնելու` օրենքով սահմանանված պահանջներին համապատասխանելու  վերաբերյալ:

Նախագծի 1-ին կետի 2-րդ ենթակետով նախատեսվում է Կարգի վերոնշյալ կետերով սահմանված փաստաթղթերի ներկայացման պահանջը չտարածել Եվրամիության անդամ երկրներից, ԱՄՆ-ից և Կանադայից ժամանող/հրավիրվող բժիշկների պարագայում:

Նախագծի 1-ին կետի 2-րդ ենթակետի վերաբերյալ Նախագծին կից ներկայացված այն հիմնավորումը, որ Եվրամիության անդամ երկրներից, ԱՄՆ-ից և Կանադայից ժամանող/հրավիրվող բժիշկները գերակշիռ մեծամասնությամբ մեծ ճանաչում ունեցող հայազգի բժիշկներ են և այդ երկրներում, արդեն իսկ խիստ վերահսկվում է բժշկական գործունեության իրականացումը և բժշկական կրթության որակը գտնվում է շատ բարձր մակարդակի վրա, գտնում ենք խտրական և դժվար բացատրելի այլ երկրների ներկայացուցիչներին (օրինակ՝ Իսրայել, Սինգապուր, Ռուսաստան և այլն): Գտնում ենք, որ այլ երկրների չափորոշիչները և բժիշկների ճանաչումը հանդիսանալով կարևոր նախադրյալ որակյալ բժշկական օգնություն և սպասարկում իրականացնելու գործում, այնուամենայնիվ, բավարար չեն ՀՀ պահանջները բավարարելու համար և անհրաժեշտ է ներպետական մակարդակով ևս հսկողություն իրականացնել  նշված անձանց ներկայացվող պահանջների վերաբերյալ, բացառելով խտրականությունը երկրների միջև: 

Ելնելով վերոգրյալից` գտնում ենք, որ Նախագծի 1-ին կետի 2-րդ ենթակետով նախատեսվող լրացումն անհրաժեշտ է հանել Նախագծի կարգավորման շրջանակներից կամ խմբագրել:

3. Նախագծի 4-րդ կետով ներկայացված հավելվածի 6-րդ կետը լրացվող «7)»-րդ ենթակետը առաջարկում ենք  խմբագրել հետևյալ բովանդակութամբ.

«7) Եվրասիական տնտեսական միության (ԵԱՏՄ)  անդամ պետություններից հրավիրված մասնագետների մասնագիտական թույլտվության տրամադրման ընթացակարգերը կարգավորվում են «Եվրասիական տնտեսական միության մասին» 2014 թվականի մայիսի 29-ի պայմանագրով, ինչպես նաև ԵԱՏՄ շրջանակներում ընդունված այլ իրավական ակտերով»:
4. «Իրավական ակտերի մասին» ՀՀ օրենքի (այսուհետ` Օրենք) 46-րդ հոդվածի 2-րդ մասի 3-րդ պարբերության համաձայն` իրավաբանական կամ ֆիզիկական անձանց իրավունքները կամ ազատությունները սահմանափակող կամ պատասխանատվություն սահմանող կամ պատասխանատվությունը խստացնող կամ պարտականություններ սահմանող և փոփոխող կամ պարտականությունների կատարման կարգ սահմանող կամ փոփոխող, իրավաբանական կամ ֆիզիկական անձանց գործունեության նկատմամբ հսկողության կամ վերահսկողության կարգ սահմանող կամ փոփոխող, ինչպես նաև դրանց իրավական վիճակն այլ կերպ վատթարացնող նորմատիվ իրավական ակտերն ուժի մեջ են մտնում դրանց պաշտոնական հրապարակման օրվան հաջորդող տասներորդ օրը, եթե այդ նորմատիվ իրավական ակտերով ավելի ուշ ժամկետ նախատեսված չէ կամ եթե սույն օրենքով ուղղակի այլ բան նախատեսված չէ:

 Ելնելով Օրենքի վերոնշյալ հոդվածով ամրագրված պահանջից և հաշվի առնելով, որ Նախագծում առկա են պարտականություններ սահմանող և(կամ) պարտականություններ փոփոխող դրույթներ` հայտնում ենք, որ Նախագծի 2-րդ կետը անհրաժեշտ է վերախմբագրել և Նախագծի ուժի մեջ մտնելու ժամկետը սահմանել առնվազն հրապարակման օրվան հաջորդող տասներորդ օրը:  

	1.  Ընդուվել է, կատարվել է համապատասխան փոփոխություն:

2. Չի ընդունվել: Նախագծի նպատակը օտարերկրյա մասնագետների մասնագիտական գործունեության թույլտվության ընթացակարգը դյուրինացնելն է, իսկ կրթական փաստաթղթերի ՀՀ-ում փոխճանաչման գործընթացը բավականին բարդ և ժամանակատար է և առաջացնում է լրացուցիչ խոչընդոտներ օտարերկրացի ճանաչված բժիշկների ՀՀ այցելությունները կազմակերպելու համար:
Այնուամենայնիվ, Եվրամիության անդամ երկրներից, ԱՄՆ-ից և Կանադայից ժամանող բժիշկներից պահանջվում է ներկայացնել իրենց երկրում պատշաճ մասնագիտական գործունեության վկայագիր (Certificate of good standing), որը միջազգայնորեն ընդունված փաստաթուղթ է և կիրառվում է աշխարհի բազմաթիվ երկրներում և հավաստում է տվյալ տեղեկանքը ներկայացնողի պատշաճ մասնագիտական որակավորումը և աշխատելու իրավունքը:

Վերջին տարիների Հայաստանի Հանրապետություն ժամանած և մասնագիտական գործունեություն իրականացրած բժիշկների վերլուծությունը ցույց է տալիս, որ դեպքերի բացարձակ մեծամասնությունում  նրանք ժամանում են ԵՄ անդամ երկրներից, ԱՄՆ-ից, Կանադայից և ԵԱՏՄ երկրներից` հատկապես Ռուսաստանից: Այլ երկրներից բժիշկների ժամանելու և Հայաստանի Հանրապետությունում մասնագիտական գործունեություն իրականացնելու դեպքերը եզակի են:
3. Ընդունվել է: Կատարվել է համապատասխան փոփոխություն:
4. Ընդունվել է: Կատարվել է համապատասխան փոփոխություն:


	2.

	ՀՀ արդարադատության նախարարություն 
12.12.2017 
թվականի թիվ 01/19.2/22351-17 գրություն

	1. «Հայաստանի Հանրապետության կառավարության 2016 թվականի հոկտեմբերի 20-ի թիվ 1081-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ` նախագիծ) 1-ին կետի 1-ին ենթակետում ներկայացված կարգավորման վերաբերյալ գտնում ենք, որ հակասությունները բացառելու, ինչպես նաև արդեն իսկ կարգավորված հարաբերությունները լրացուցիչ կարգավորման ենթարկելու անհրաժեշտության բացակայության նկատառումներից ելնելով, հարկ է  նախագծից հանել վերը նշված դրույթը, քանի որ Հայաստանի Հանրապետության կառավարության 2016 թվականի հոկտեմբերի 20-ի թիվ 1081-Ն որոշման Հավելվածի 3-րդ կետում հստակ սահմանվում է թույլտվության տրամադրման ժամկետը, ըստ որի  թույլտվությունը տրամադրվում է Հայաստանի Հանրապետությունում գտնվելու համար մուտքի վիզայով սահմանված ժամկետով կամ առանց մուտքի վիզայի՝ օրենքով կամ Հայաստանի Հանրապետության միջազգային պայմանագրերով սահմանված ժամկետով, իսկ Հավելվածի 17-րդ կետի համաձայն մեկ անգամ թույլտվություն ստացած բժշկական կազմակերպությունից թույլտվության ժամկետի ավարտից հետո յուրաքանչյուր հաջորդ անգամ նույն օտարերկրացի բուժաշխատողին հրավիրելու և Հավելվածի 6-րդ կետով սահմանված պահանջները չփոփոխվելու դեպքում նոր թույլտվություն չի պահանջվում, և տրված թույլտվության ժամկետը երկարաձգվում է:

2. Նախագծի 1-ին կետի 2-րդ ենթակետում ներկայացված կարգավորման վերաբերյալ գտնում ենք, որ, նախագծից անհրաժեշտ է հանել վերը նշված դրույթը, քանի որ Հայաստանի Հանրապետության կառավարության 2016 թվականի հոկտեմբերի 20-ի թիվ 1081-Ն որոշման Հավելվածի 6-րդ կետով, առանց որոշակի բացառություններ նախատեսելու, թվարկվում են բոլոր այն փաստաթղթերը, որոնցից յուրաքանչյուրի  ներկայացման և ուսումնասիրության արդյունքում միայն տրվում է օտարերկրացի բուժաշխատողի մասնագիտական կարճաժամկետ գործունեության թույլտվություն տրամադրելու կամ օտարերկրացի բուժաշխատողի մասնագիտական կարճաժամկետ գործունեության թույլտվության տրամադրումը մերժելու մասին Հայաստանի Հանրապետության առողջապահության նախարարի հրաման, ուստի որոշ երկրների բուժաշխատողների պարագայում Հավելվածի 6-րդ կետի 6-րդ ենթակետով նախատեսված փաստաթղթի ներկայացումը չի կարող փոխարինել Հավելվածի 6-րդ կետի 4-րդ և 5-րդ ենթակետերով սահմանված փաստաթղթերի ներկայացմանը, հատկապես, երբ ցանկացած պարագայում, ցանկացած երկրի բուժաշխատողների համար պարտադիր է ներկայացնել Հավելվածի 6-րդ կետի 6-րդ ենթակետով նախատեսված փաստաթուղթը:
3.Նախագծի 1-ին կետի 3-րդ ենթակետում անհրաժեշտ է «խմբագրությամբ» բառը փոխարինել «բովանդակությամբ» բառով` համաձայն Հայաստանի Հանրապետության կառավարության 2012 թվականի ապրիլի 5-ի «Իրավական ակտերի նախագծերի մշակման մեթոդական ցուցումներին հավանություն տալու և Հայաստանի Հանրապետության կառավարության 2010 թվականի հոկտեմբերի 28-ի N 42 արձանագրային որոշումն ուժը կորցրած ճանաչելու մասին» N 13 արձանագրային որոշման հավելվածի 279-րդ կետի պահանջների: Սույն ենթակետում հարկ է նաև «լեզուներից որևէ մեկի թարգմանությամբ» բառերը փոխարինել «լեզուներից որևէ մեկով թարգմանությամբ» բառերով` համաձայն «Իրավական ակտերի մասին» Հայաստանի Հանրապետության օրենքի 36-րդ հոդվածի պահանջների:
	1. Ընդունվել է: Կատարվել է համապատասխան փոփոխություն:
2. Ընդունվել է: Կատարվել է համապատասխան փոփոխություն:
3. Ընդունվել է: Կատարվել է համապատասխան փոփոխություն:


	
	ՀՀ  կրթության և գիտության նախարարություն

17.11.2017թ. թիվ       01/10/16021-17 գրություն
	Դիտողություններ և առաջարկություններ չկան:


	Ընդունվել է ի գիտություն:




